<o BIRDEA BIDEAN BIDE

Sortzaile gazteentzako proposamen artistikoak jasotzeko
deialdia

Bidea Bidean Bide sortzaile gazteentzako plaza bat da.
Lehen aldiz oholtzara igotzeko, ideia bat probatzeko, publikoarekin topo egiteko

edo sormen-prozesu bati arnasa emateko aukera.

Euskaraz sortzen ari bazara, proposamen bat baduzu eta zure bidea jendaurrean

egiten hasi nahi baduzu, hau izan daiteke zure lekua.

Bidea ez dago eginda. Bidean egiten da.

1. Deialdiaren aurkezpena

Bidea Bidean Bide Loraldiak, Loraldia Gaztea lan-lerroaren barruan, sortzaile
gazteei eskaintzen dien plaza da: lehen agertokia, lehen aukera, lehen publikoaren

aurreko esperientzia.

Egitasmo honen bidez, Loraldiak euskarazko sormen gaztea sustatu, ikusarazi eta
lagundu nahi du, sortzaile hasi berriei beren lanak jendaurrean erakusteko aukera

eskainiz.



Bidea Bidean Bide ez da soilik programazio espazio bat. Esperimentatzeko,
probatzeko, ikasteko eta publikoarekin lehen harremana eraikitzeko gunea da.
Sortzaile gazteentzat bide bat irekitzeko proposamena da; bidea, bidean egiten

delako.

2. Deialdiaren xedea

Deialdi honen helburua da sortzaile gazteen produkzioak, proiektu artistikoak edo
proposamen eszenikoak jasotzea, ondoren Bidea Bidean Bide programaren

barruan aurkezteko aukera izan dezaten.
Egitasmoak honako helburu hauek ditu:

e Gazte-sormenari plaza eskaintzea.

e Euskarazko sormen garaikidea sustatzea.

e Sortzaile gazteei lehen jendaurreko esperientzia profesional edo
erdi-profesional bat eskaintzea.

e Diziplina artistiko ezberdinen arteko esperimentazioa bultzatzea.

e Publikoari euskaraz sortzen ari diren ahots, lengoaia eta begirada berriak
ezagutzeko aukera ematea.

e |oraldia Gaztearen bidez euskararen, gazteriaren eta kultur sormenaren

arteko lotura indartzea.

3. Nori zuzenduta dago deialdia?

Deialdia 30 urte baino gutxiagoko sortzaileei zuzenduta dago.



Parte hartu ahal izango dute:

e Banakako sortzaileek.

e Kolektiboek edo talde artistikoek.

e Diziplina bakarreko edo diziplina arteko proposamenak lantzen dituzten
sortzaileek.

e Sorkuntza prozesuan dauden proiektuek.

e Jendaurrean erakusteko lehen aukera edo plaza baten bila dauden

proposamenek.

Taldeen kasuan, gutxienez proiektuaren arduradun nagusiak edo

parte-hartzaileen gehiengoak 30 urte baino gutxiago izatea lehenetsiko da.

4. Zer nolako proposamenak aurkez daitezke?

Kultur eta sormen arlo guztietako proposamenak aurkeztu ahal izango dira,

besteak beste:

e Antzerkia

e Dantza

e Musika

e Bertsolaritza

e |iteratura

e Poesia

e Performancea

e Zinema edo ikus-entzunezkoak

e Sormen digitala



e Diziplina arteko proposamenak

e Formatu esperimentalak

Proposamenek ez dute zertan amaituta egon; hala ere, jendaurrean erakusteko

gutxieneko garapen maila izan beharko dute.

5. Hizkuntza eta edukiaren baldintzak

Bidea Bidean Bide Loraldia Gaztea egitasmoaren barruan kokatzen denez,

deialdiak euskarazko sormena sustatzea du ardatz.
Horregatik:

e Proposamenak osorik edo nagusiki euskaraz izatea lehenetsiko da.

e FEuskararekin, euskal kulturarekin edo gaur egungo euskarazko
sormenarekin lotura duten proposamenak baloratuko dira.

e Euskarazko sormenaren ikusgarritasuna, berrikuntza eta transmisioa
indartzen duten lanek lehentasuna izango dute.

e Beste hizkuntza batzuk erabiltzen dituzten proposamenak onartu ahal
izango dira, baldin eta euskarak presentzia esanguratsua badu edo
proposamenaren zentzu artistikoan behar bezala justifikatuta badago.
Adibidez, musika kontzertu batean abestiren bat beste hizkuntza batean

eskaintzea.



6. Emakume-sorkuntzaren lehenespena

Loraldiaren balioekin bat eginez, deialdi honetan emakume sortzaileen
proposamenak eta emakumeen presentzia esanguratsua duten proiektuak

lehenetsiko dira.

Era berean, begirada anitzak, belaunaldi berrien ahotsak, gorputz eta identitate
ez-normatiboak, kulturartekotasuna eta ikuspegi garaikideak jasotzen dituzten

proposamenak baloratuko dira.

7- Proposamenen formatua eta baldintza teknikoak

Bidea Bidean Bide formatu malguko programa da, baina proposamenek

egitasmoaren baliabide eta espazioetara egokitzeko modukoak izan beharko dute.
Oro har, honako alderdiak hartuko dira kontuan:

e lraupen egokia: 60-80 min. Iraupena ez da baldintza baztergarria izango.
e Formatu tekniko bideragarria.

e Espazio txiki edo ertain batean aurkezteko aukera.

e Ekoizpen eskakizun neurritsuak.

e Muntaia eta desmuntaia errazak.

e Publikoarekin harreman zuzena sortzeko gaitasuna.

e Musikari dagokionez, bateria eta perkusio gogorreko baliabideak ezin

izango dia jarri.

Proposamenak aukeratzean, Loraldia taldeak baloratuko du proiektu bakoitzaren

egokitasun teknikoa eta artistikoa.



8. Loraldiak zer eskainiko du?

Hautatutako proposamenei Loraldiak honakoak eskainiko dizkie:

e Bidea Bidean Bide programaren barruan jendaurrean aurkezteko aukera.

e Programaren komunikazio eta difusio lana.

e |oraldia Gaztearen markoaren barruan ikusgarritasuna.

e CQinarrizko koordinazio artistiko eta produkzio laguntza.

e Publikoarekin lehen harreman edo esperientzia bat eraikitzeko testuinguru
zaindua.

e | oraldia ekosistemaren barruan kokatzeko aukera.

e Ordainsaria: 200€. Taldeen kasuan modu berezian lantzen da hau.

e Teknikariak.

e Emanaldiaren egunean tartea probak eta entsegua egiteko.

9. Sortzaileek hartu beharreko konpromisoak

Hautatutako sortzaileek honako konpromisoak hartuko dituzte:

e Proposamena adostutako egunean eta baldintzetan aurkeztea.
e Loraldiarekin koordinatuta lan egitea.

e Komunikaziorako beharrezko materialak garaiz bidaltzea.

e Beharrezkoa den informazio teknikoa ematea.

e Proiektuaren egile-eskubideak eta baimenak bermatzea.

e Emanaldiaren difusioan laguntzea, beren kanal propioen bidez.



e |oraldia Gaztearen eta Bidea Bidean Bideren balioekin bat egitea.

10. Aurkeztu beharreko dokumentazioa

Parte hartu nahi duten sortzaileek inprimaki bat bete beharko dute eta honako

informazioa igorri beharko dute:

1. Proiektuaren izena
2. Sortzailearen edo taldearen izena
3. Harremanetarako datuak
o lzen-abizenak
o Telefonoa
o Emaila
o Sare sozialak edo webgunea, izanez gero
4. Sortzailearen edo taldearen aurkezpen laburra
Gehienez 800 karaktere.
5. Proposamen artistikoaren azalpena
Zer da proiektua? Zer kontatu edo partekatu nahi du? Zein da bere
abiapuntua?
6. Diziplina edo formatua
Musika, antzerkia, dantza, literatura, performancea, ikus-entzunezkoa,
diziplina artekoa...
1. Iraupena
Aurreikusitako iraupena minututan.
8. Hizkuntzaren erabilera

Euskararen presentzia eta erabilera azaldu.



9. Fitxa tekniko laburra
Behar tekniko nagusiak: soinua, argia, proiekzioa, espazioa, materialak...
10. Material osagarria
Bideoak, audioak, argazkiak, testuak, dosierra edo aurreko lanen estekak,
baldin badaude.
11. Motibazio laburra

Zergatik aurkeztu nahi duzu / duzue proposamena Bidea Bidean Bidera?

11. Hautaketa-irizpideak

Proposamenak baloratzeko orduan, honako irizpideak hartuko dira kontuan:

e Sortzailearen edo taldearen adina eta Loraldia Gaztearen xedearekin duen
lotura.

e Proposamenaren interesa, originaltasuna eta nortasun artistikoa.

e FEuskarazko sormenari egiten dion ekarpena.

e Jendaurrean erakusteko duen bideragarritasuna.

e Formatuaren egokitasuna Bidea Bidean Bide programarako.

e Esperimentaziorako eta lengoaia berriak probatzeko borondatea.

e Emakume-sorkuntzaren presentzia.

e Diziplina arteko begirada edo kultur aniztasuna.

e Proiektuak publiko gaztearekin edo publiko berriekin konektatzeko duen

ahalmena.

Loraldia taldeak eskubidea izango du proposamenik ez hautatzeko, aurkeztutako

lanek programaren helburu edo baldintzekin bat egiten ez badute.



12. Hautaketa-prozesua

Proposamen guztiak Loraldia taldeak aztertuko ditu.
Hautaketa egiteko, honakoak baloratuko dira:

e Jasotako dokumentazioa.

e Proiektuaren izaera artistikoa.
e Programazioaren oreka.

e Bideragarritasun teknikoa.

e FEgitasmoaren helburu estrategikoekin duen lotura.

Hautatutako sortzaileekin zuzenean jarriko da harremanetan Loraldia,

emanaldiaren baldintzak, eguna, ordutegia eta behar teknikoak adosteko.

13. Proposamenak bidaltzeko modua

Proposamenak inprimaki honen bidez bidali beharko dira:

Hemen sakatu proposamen bat helarazteko

14. Egile-eskubideak eta erabilera-baimenak

Aurkeztutako proposamenen egiletza sortzaileena izango da une oro.

Parte-hartzaileek bermatu beharko dute aurkeztutako lanak ez duela hirugarrenen
eskubiderik urratzen eta, beharrezkoa izanez gero, erabilitako testu, musika, irudi

edo bestelako materialen baimenak eskuratuta dituztela.


https://docs.google.com/forms/d/e/1FAIpQLSchOyMETacf-abHI3uKi73xTGMbNubq_r-HhZ-Rfd3Cp_DapA/viewform?usp=dialog

Hautatutako sortzaileek baimena emango diote Loraldiari proiektuari lotutako
irudiak, testuak, bideo laburrak edo bestelako materialak komunikazio eta difusio
helburuetarako erabiltzeko, betiere Bidea Bidean Bide eta Loraldia Gaztea

egitasmoaren testuinguruan.

15. Datuen tratamendua

Deialdian parte hartzeko bidalitako datuak proposamenak kudeatzeko eta
hautaketa-prozesua garatzeko eta Loraldiak informazioa igortzeko erabiliko dira

soilik.

Loraldia arduratuko da jasotako informazioa behar bezala kudeatzeaz eta ez du

hirugarrenekin partekatuko, deialdiaren kudeaketarako ezinbestekoa ez bada.

16. Oinarrien onarpena

Deialdira proposamena aurkezteak oinarri hauek onartzea dakar.

Halaber, Loraldia taldeak oinarri hauetan aurreikusi gabeko egoerak interpretatu
eta ebazteko ahalmena izango du, betiere egitasmoaren helburuak eta sortzaileen

eskubideak errespetatuz.

